
1 
 

Grad Novi Pazar 

Skupština grada 

Odbornička grupa SDA Sandžaka 

Novi Pazar 

10. septembar 2022. godine  

 

P R E D S J E D N I K U 

SKUPŠTINE GRADA NOVOG PAZARA 

 

Na osnovu člana 44. stav 1. i člana 149. Statuta grada Novog Pazara („Službeni list grada 

Novog Pazara“, broj 6/19), člana 44. stav 1. i člana 138. stav 1. Poslovnika Skupštine grada 

Novog Pazara („Službeni list grada Novog Pazara“, broj 6/19) podnosimo PRIJEDLOG 

ODLUKE O POKRETANJU INICIJATIVE ZA PREDUZIMANJE MJERA RADI STABILIZACIJE 

ELEKTRO – ENERGETSKOG SISTEMA U GRADU NOVOOM PAZARU  sa prijedlogom da 

se, shodno članu 109. Poslovnika Skupštine grada Novog Pazara, uvrsti u dnevni red na 

sjednici Skupštine grada koja je zakazana za 12 septembar 2022. godine. 

Ovlašteni predstavnik Odborničke grupe SDA Sandžaka je odbornik Nafilj Sejdović, dipl. 

ekonomista 

 

 

 

Predsjednik odborničke grupe 

Ahmedin Škrijelj 

PRIJEDLOG 

 

Na osnovu člana 79. stav 1, tačka 2) Zakona o lokalnoj samoupravi („Službeni glasnik RS“, broj 

129/2007, 83/2014 – dr. zakon, 101/2016 – dr. zakon i 47/2018), člana 15. stav 1, tačka 38),  

člana 147. Statuta  grada Novog Pazara („Službeni list grada Novog Pazara“, broj 6/19),  i člana 

137. Poslovnika Skupštine grada Novog Pazara („Službeni list grada Novog Pazara“, broj 6/19), 

Skupština grada Novog Pazara na sjednici održanoj 12. septembra 2022. godine, donosi 

 

O D L U K U 

o pokretanju inicijaitive za preduzimanje mjera radi stablizacije elektro – energetskog 

sistema u Gradu Novom Pazaru  

Član 1. 

Skupština grada Novog Pazara konstatuje da nepostupanje po Studiji razvoja elektro – 

energetskog sistema za teritoriju grada Novog Pazara usvojene 2010. godine, ima štetne 

posledice po građane i privredu grada Novog Pazara. 

Član 2. 

Skupština grada Novog Pazara traži od Ministarstva rudarstva i energetike da gradu Novom 

Pazaru dostavi izvještaj o stepenu realizacije Studije razvoja elektro – energetskog sistema za 

teritoriju grada Novog Pazara usvojene 2010. godine. 

Član 3. 

Skupština grada Novog Pazara traži od Vlade Republike Srbije i Ministarstva rudarstva i 

energetike da, bez odlaganja, pristupi rezviji navedene Studije, te da se ukoliko se ukaže 

potreba usvoji nova Studija razvoja elektro – energetskog sistema za teritoriju grada Novog 

Pazara. 

Skupština grada Novog Pazara traži od Vlade Republike Srbije i Ministarstvo rudarstva i 

energetike da se prilikom usvajanja planskih i investicionih akata iz oblasti energetike, koji se  

odnose ili će se primjenjivati za teritoriju Grada Novog Pazara, naročito uzme u obzir: 

- činjenica da Grad Novi Pazar ima najnesigurnije napajanje u Republici Srbiji kada je rijec 

o naponu 110KV; 

- činjenicu da se elektro - energetski objetki u Novom Pazaru više od 10 godina 

pripremaju za napon20 KV ;  

- viskok prirodni prišataj u Gradu Novom Pazaru; 

- realne potrebe privrede; 

- urbanističke planove Grada Novog Pazara. 

Član 4. 

Skupština grada Novog Pazara zahtjeva od Vlade Republike Srbije i Ministarstva rudarstva i 

energetike da, bez odlaganja, na teritoriji grada Novog Pazara, izgradnjom novih i 

rekonstrukcijom postojećih elektro – energetskih objekata osiguraju  dugoročno  održiv elektro – 

energetski sistem i nesmetano  snabdijevanje električnom energijom građane i privredu. 

Skupština grada Novog Pazara zahtjeva od Vlade Republike Srbije i Ministarstva rudartsva i 

energetike Republike Srbije:  

- hitan završetak radova na izgradnji TS 110/X KV u Tutinu; 

- hitnu rekonstrukciju TS110/35KV Novi Pazar 1; 

- hitnu rekonstrukciju TS 110/10KV Novi Pazar 2.   

Skupština grada Novog Pazara zahtjeva od Vlade Republike Srbije i Ministarstva rudartsva i 

energetike Republike Srbije, da se bez odlaganja pristupi izgradnji odgovarajućih elektro – 

energetskih objekata na teritoriji Grada Novog Pazara, i to: 

- izgradnja elektro-energetskih objekata naponskog nivoa 110 KV (TS 110KV/X Novi 

Pazar 3, i  

- izgradnja DV 110 KV Kraljevo – Novi Pazar. 

  

Član 5. 

Ovu odluku dostavit Vladi Republike Srbije i Ministarstvu rudarstva i energetike Republike 

Srbije. 

Član 6. 

Odluku objaviti u “Službenom listu grada Novog Pazara”. 

 

 

SKUPŠTINA GRADA NOVOG PAZARA 

Broj: 

U Novom Pazaru, _____. ______.  2022. godine 

 

 

PREDSJEDNIK 

Dr. Anela Šemsović 

O B R A Z L O Ž E NJ E: 

Pravni osnov za donošenje odluke:  

Pravni osnov za donošenje ove odluke je sadržan je u: 

- članu 79. stav 1, tačka 2) Zakona o lokalnoj samoupravi; 

- članu 15. stav 1, tačka 38) Statuta  grada Novog 

- članu 147. Statuta  grada Novog Pazara  

- članu 137. Poslovnika Skupštine grada Novog Pazara  

 

Razlozi za donošenje odluke: 

Studija razvoja elektro – energetskog sistema Novog Pazara koja je usvojena 2010. godine a 

kojom je planirana izgradnja elektro energetskih objekata radi stabilnog i održivog napajanja 

električnom energijom građane i privredu u Novom Pazaru, duži niz godina se ne sprovodi. 

Postupanjem na ovaj način Vlada Republike Srbije i Ministarstvo rudarstva i energetike direktno 

su i svjesno  ugrozili vitalne interese građana i privrede. 

Urbanistički planovi grada Novog Pazara usklađeni su sa Studijom razvoja iz 2010. godine te bi 

shodno tome njeno napuštanje bilo proizvelo posledice i sa tog aspekta. 

Neodgovoran odnos prema građanima za izvjesnim štetnim posledicama obavezuje Skupštini 

grada Novog Pazara da adektavno reaguje i zaštiti interese svog stanovništva. 

Elektro – energetska mreža u Novom Pazaru više od deset godina pod konstantnim je 

opterećenjem i ne može da zadovolji potrebe građana u napajanju električnom energijom. 

Svjedoci smo sve češćeg nestajanja elektične energije i situacije da gotovo cjelokupna teritorija 

Grada ostane bez električne energije. 

Grad Novi Pazar intenzivno se razvija, naročito izgradnjom poslovno – stambenih objekata, 

prirodni priraštaj stanovništva u konstantnom je porastu,  značajno  izražene migracije ka 

Novom Pazaru kao politiičkom, privrednom i kultrunom centru regije Sandžak,  shodno tome 

potrebe privrede i stanovništva premašuju kapacitete postojeih sistema za napajanje 

električnom energijom. 

Problem u napajanju električnom energijom sve je više izražen i postoji realna prijetnja da 

sistem za napajanje električnom eneregijom usled opterećenja bude van funkcije i trajno ugrozi 

osnovne životne funkcije u gradu. 

Studijom razvoja, koja je usvojena 2010. godine,  konstatovano je da Novi Pazar ima 

najnesigurnije napajanje u Republici Srbiji kada je rijec o naponu 110KV. Postojeće stanje 

dodatno otežava činjenica da se opština Tutin električnom energijom snabdijeva iz Novog 

Pazara. Izgradnjom TS Tutin oslobodili bi kapaciteti za Novi Pazar u napajanju električnom 

energijom. 

Vlada Republike Srbije i resorno ministarstvo, iako su detaljno upoznati sa navedenim 

problemom, ne pristupaju izgradnji potrebnih elektro – energetskih objekata, niti ubrzanom 

dinamikom pristupaju rekonstrukciji navedenih objekata, a koju hitnost rješavanja ovog 

problema nalaže. Odsustvo realizacije ovih projekata može da proizvede nesagledive i 

duguročne posledice po građane i privredu u Novom Pazaru.   

Imajući u vidu naprijed navedeno, postupanjem na ovaj način Skupština grada ispunjava svoju 

ulogu, da se kao najviši organ vlasti u Gradu Novom Pazaru stara se o zadovoljenju 

elementarnih životnih potreba građana i rješavanju ključnih problema sa kojima se građani 

susreću. 

 

 

 

Objašnjenje pojedničanih rješenja propisanih ovom odlukom: 

Član 1: Ovim članom konstatuje se da nesprovođenje navedene Studije proizvodi direktnu šetu 

po stanovništvo i privredu u Novom Pazaru.  

Član 2: Ovim članom traži se od resornog ministarstva dostavljanje izvještaja o stepenu 

realizacije navedene Studije.  

Član 3: Ovim članom zatraženo je od Vlade i resornog ministarstva da se pristupi reviziji 

postojeće Studije a da se ukoliko to potrebe budu nalagale donese nove Studija razvoja elektro 

– enegetskog sistema za teritoriju Grada Novog Pazara. Ovim članom se od Vlade i resornog 

ministarstva zahtjeva  da se prilikom usvajanja planskih i investicionih akata iz oblasti 

energetike, koje se  odnose ili će se primjenjivati za teritoriju Grada Novog Pazara, naročito 

uzme u obzir činjenica da Grad Novi Pazar ima najnesigurnije napajanje u Republici Srbiji kada 

je rijec o naponu 110KV, činjenicu da se elektro - energetski objetki u Novom Pazaru više od 10 

godina pripremaju za napon 20 KV, viskok prirodni prišataj u Gradu Novom Pazaru, realne 

potrebe privrede i urbanističke planove Grada Novog Pazara. 

Član 4: Navedeni su konkretni projekti rekonstrukcije elektro – energetske mreže koje je 

neophodno bez odlaganja privesti kraju u cilju stvaranja uvjeta za nesmetano i stabilno 

napajanje električnom energijom. Ovim članom utvrđeni su projekti izgradnje elektro – 

energetskih objekata, koje bi trebalo da realizuju odnosno izgrade Vlada Republike Srbije i 

Ministarstvo rudarstva i energetike kako bi se osigurala dugoročna stabilnost  elektro – 

energetskog sistema u Novom Pazaru i riješio problem u napajnju električnom energijom. 

Član 5: Propisana je obaveza dostavljanja ove odluke Vladi Republike Srbije i Ministarstvu 

rudarstva i energetike. 

Član 6: Propisana je obaveza objavljivanja u ove odluke u „Službenom listu grada Novog 

Pazara“ 

Finansijska sredstva za sprovođenje ove odluke nisu potrebna. 

